
Instruksies 

Hierdie vraestel bestaan uit vier vrae, naamlik: 

• Vraag 1: Literêre teks/ Nie-literêre teks (15) 

• Vraag 2: Visuele teks (10) 

• Vraag 3: Taalstrukture en Konvensies in konteks (15) 

 

 

Vraag 1                  Literȇre Teks 

Lees die onderstaande uittreksel en beantwoord dan die vrae wat daarna volg. 

 

Net betyds! 

Lennie hou nie van skool nie. Almal terg hom omdat hy altyd laat is. 

 

Hy staan te laat op in die oggende. Hy kom te laat by die skool aan, want dit reën so 

baie en hy hou nie daarvan om nat te word nie. Hy werk te stadig en gee sy werk te 

laat in. Hy dwaal rond gedurende pouses en kom dan laat by sy klas aan.  

 

Almal noem hom al ou Lennie laat. Dit maak hom baie ongelukkig. 

 

Een reënerige dag, net na pouse, glip hy weg en klouter die koppie agter die skool 

uit. Hy hou daarvan om alleen daar bo onder die oorhangrots te gaan sit en dink. Dis 

stil en hy kan ver oor die vallei uitkyk tot daar waar die son ondergaan. Dan vergeet 

hy van almal se tergery en spottery.  

 

Hy maak sy oë toe en verbeel hom hy is in ‘n wonderwêreld waar niemand hom spot 

nie. 

 

Skielik hoor hy ‘n snaakse geluid. ‘n Geluid wat hy nog nooit vantevore gehoor het 

nie. Dit klink soos iets wat kraak of breek.  

 

Hy dink aan die groot dam bo-op die koppie waar hy altyd gaan visvang. Dis reg 

bokant hom! Die skool is net onder hom! 

 

Lennie spring op en hardloop so al wat hy kan teen die koppie af. Hy val en struikel. 

Dan spring hy weer op en hardloop weer.  

 

Toe hy by die hek van die skool kom, skree hy:” Die dam se wal is besig om te 

breek! Gee pad!” Hy hardloop tot by die hoof, meneer Smit se kantoor en skree 

sover as wat hy gaan:” Gee pad! Gee pad! Die wal breek!” 

Meneer Smit het nie ‘n oomblik geaarsel nie. “Hardloop so vinnig as wat julle kan,” 

skree die hoof sodat almal hom hoor. “Los alles net so en hardloop so vinnig as wat 

julle kan!” 

Almal spring op en hardloop om uit die water se pad te kom. Hulle was net betyds. 

‘n Ruk later, toe die skool weer reggemaak is, roep meneer Smit vir Lennie verhoog 

toe. “Kinders, vandag sê ons baie dankie vir Lennie wat ons almal se lewens gered 

het. Lennie het ons net betyds gewaarsku. As dit nie vir hom was nie, was ons 

vandag almal dood.” 

 

Van daardie dag af was Lennie altyd betyds. 

Bron: Macmillan, Afrikaans Huistaal, Leesboek 

 

1.1 Wie is die hoofkarakter van die verhaal?     (1) 

1.2 Waar dink jy speel die verhaal af?      (1) 

1.3 Waaroor terg die kinders hom?      (1) 

1.4 Hoekom kom Lennie altyd so laat by die skool?    (1) 

1.5 Wat is sy bynaam en hoe voel hy daaroor?     (2) 

1.6 Waarheen gaan Lennie as hy wil stilte hȇ om te dink.   (1) 

1.7 Wat het Lennie eerste laat besef dat iets fout is?    (1) 

1.8 Wat was besig om te gebeur toe Lennie op die koppie gaan sit het? (1) 

1.9 Verduidelik in twee sinne wat Lennie gedoen het wat hom ‘n held  

gemaak het.         (2) 

1.10 Hoekom dink jy was Lennie van daardie dag af betyds?   (2) 

1.11 Verduidelik die verband tussen die titel en die inhoud van die storie. (2) 

      (15) 

Vraag 2           Visuele Teks 1 

2. Bestudeer die onderstaande Spotprent en beantwoord dan die vrae. 

 

 

Bron: pinterest.com 

 

2.1 Watter emosie/gevoel dra die man met sy gesigsuitdrukking oor?   (1) 

2.2 Watter emosie/gevoel dra die vrou met haar gesigsuitdrukking oor?   (1) 

2.3 Wat beteken dit as iemand “in ŉ blik gedruk word”?     (2) 

2.4 Wat is die korrekte Afrikaans vir “make-up”?      (1) 

                    (5)   

Visuele Teks 2 

 

 

 

 

 

 

 

 

 

 

 

 

 

 

 

 

 

                Bron: huisgenoot.com 

2.5      Die voorblad gee die leser ŉ idee van die tydskrif se inhoud.  
2.5.1   Watter artikel is die belangrikste in hierdie tydskrif? Skryf die titel van  
           die artikel neer.          (1) 

2.6      Wat kan in hierdie uitgawe gewen word?       (1) 
2.7 Kies die antwoord wat die sin KORREK sal voltooi. 

 
            Uit IVAN se gesigsuitdrukking lei ons af dat hy ........ is.  
            A  bang  
            B  gelukkig  
            C  bekommerd  
            D  verbaas          (1) 
2.8 Wat is die naam van hierdie tydskrif?       (1) 
2.9 Hoe weet ons dat hierdie tydskrif ook aanlyn beskikbaar is?    (1) 
                 (5) 
   
               (10) 

Vraag 3  Taalstrukture en Konvensies 

3. Lees die dagboekinskrywing en beantwoord die vrae wat daarop volg. 

 

                                                 Bron: Dagboek van ŉ Wimpy kid 

 

     3.1     Gee die meervoud van apparaat.       (1) 

     3.2     Gee die verkleining van kinders.       (1) 

     3.3     Gee die koppelwerkwoord in die volgende sin: 

               Die dogtertjie lyk hartseer.        (1) 

     3.4     Watter voorvoegsel en kry ons in die woord onmoontlik?                          (1) 

     3.5     Dit trek ŉ mens se aandag baie af as jy probeer om toets te skryf. 

               Gee uit hierdie sin ŉ voorbeeld van: 

a) ŉ Lidwoord          (1) 

b) ŉ Enkelvoudige sin          (1) 

c) ŉ Voegwoord          (1) 

3.6    Wat is die eienaam in die onderstaande sin? 

            Wimpie is glad nie gelukkig met die apparaat wat weg is nie.        (1) 

       3.7   Gee ŉ sinoniem vir die woord bly vanuit die dagboekinskrywing.   (1) 

       3.8   Skryf die volgende sin in die ontkennende vorm: 

                 Ek is een van daardie mense wat sukkel om te fokus.    (1) 

       3.9    Hoekom word Woensdag met ŉ hoofletter geskryf?    (1) 

       3.10  Skryf die woord venster in lettergrepe.      (1) 

       3.11  Skryf die volgende sin oor deur te begin met die gegewe woord. 

                Die kinders het niks om te doen nie. 

                Gister…….         (2) 

       3.12  Skryf die onderstaande sin in die korrekte volgorde. 

                 Bly is nie glad apparaat ek nie dat weg is die    (1) 

             (15) 

       Groottotaal : 40 

 


